
Tata Kelakuan Perniagaan



Dasar Etika dan Pematuhan Global

STERIS plc (“STERIS” atau “Syarikat”) mewajibkan semua pekerja dalam kumpulan syarikat STERIS plc agar 
mematuhi undang-undang dan bertanggungjawab dari segi etika dalam semua amalan perniagaan. STERIS 
menghendaki semua pekerja mengetahui dan mematuhi semua Dasar Syarikat, undang-undang berkaitan dan 
prinsip yang digariskan dalam Kod Tata Kelakuan Perniagaan ini. Kod Tata Kelakuan Perniagaan ini digunakan 
untuk STERIS plc dan semua syarikat subsidiari serta gabungannya. 

Nilai-nilai Etika Asas 

Sesetengah nilai merupakan asas kepada aktiviti perniagaan kami:

•  Integriti – Kami menerima kebenaran dan kepercayaan. Kami ikhlas menyatakan pendapat kami dan menunaikan 
janji kami. 

•  Saling hormat-menghormati – Kami menghargai dan menghormati Pelanggan, pembekal, rakan sekerja dan 
komuniti kami. 

•  Tanggungjawab – Kami berusaha untuk mencapai kecemerlangan dalam setiap perkara yang kami lakukan. 
Kami mematuhi standard perundangan dan etika yang sudah mantap. Kami bertanggungjawab terhadap 
tindakan kami. 

•  Kewarganegaraan Korporat – Kami mengendalikan perniagaan kami dengan menghormati dan mematuhi 
semua undang-undang yang berkenaan. 

Tempat Kerja STERIS

Persekitaran yang menyokong kejujuran, integriti, rasa hormat, kepercayaan, kepelbagaian dan tanggungjawab 
membolehkan kami mencapai kecemerlangan prestasi di tempat kerja kami.
 
Syarikat komited kepada persekitaran yang bebas daripada gangguan dan diskriminasi yang menyalahi undang-
undang. Pekerja STERIS dikehendaki berkelakuan dengan cara yang sesuai untuk persekitaran kerja dan selaras 
dengan nilai-nilai kami. Semua pekerja dikehendaki melaksanakan tanggungjawab mereka dan berkelakuan serta 
berinteraksi dengan orang lain secara profesional.

Kesihatan, Keselamatan dan Alam Sekitar

STERIS komited untuk menjalankan operasi dengan mematuhi semua undang-undang berkenaan yang melindungi 
kesihatan manusia dan alam sekitar.

Pekerja mesti mematuhi semua undang-undang alam sekitar, undang-undang kesihatan dan keselamatan yang 
berkaitan serta dasar Syarikat. Undang-undang alam sekitar serta, kesihatan dan keselamatan adalah rumit, 
tertakluk pada perubahan yang kerap dan berbeza-beza mengikut negara. Pekerja harus mendapatkan nasihat 
daripada pekerja Jabatan Pematuhan Alam Sekitar serta, Kesihatan dan Keselamatan yang ditetapkan atau 
Jabatan Perundangan STERIS tentang penggunaan undang-undang ini.

Hubungan dengan Pihak Ketiga

STERIS menghendaki hubungan beretika dengan Pelanggan, pembekal, ejen, pengedar, agensi kawal selia dan 
orang lain yang berurusan dengan kami. Pekerja dengan tanggungjawab yang ditetapkan mesti mematuhi semua 
kelulusan kawal selia produk, keperluan amalan pengilangan yang baik, kawalan reka bentuk, kawalan pelabelan 
dan pengiklanan yang berkaitan serta peraturan dan kawalan produk Syarikat atau agensi kerajaan yang lain yang 
berkaitan.

Hubungan dengan pihak ketiga dan juga semua keputusan perniagaan mestilah berdasarkan perkara yang 
diwajibkan oleh undang-undang dan demi kepentingan STERIS serta tidak boleh didorong atau dipengaruhi oleh 
pertimbangan peribadi.

Pekerja harus membincangkan apa-apa aktiviti yang boleh menimbulkan konflik kepentingan dengan penyelia 
mereka atau Jabatan Perundangan STERIS. Contoh-contoh konflik yang berpotensi termasuk:

• Kepentingan kewangan peribadi yang mungkin secara munasabahnya mempengaruhi pertimbangan perniagaan 
bagi pihak STERIS.

• Penggunaan maklumat sulit Syarikat untuk tujuan peribadi. 

• Pekerjaan atau kepentingan perniagaan lain yang menjejas teruk prestasi kerja untuk STERIS. 

• Hadiah atau keraian yang boleh dianggap secara munasabahnya akan mempengaruhi secara tidak wajar 
hubungan perniagaan STERIS dengan, atau mewujudkan obligasi kepada pekerja, Pelanggan, pembekal atau 
kontraktor lain. 

Pertanyaan daripada pihak ketiga seperti media atau komuniti kewangan mestilah ditujukan kepada wakil Jabatan 
Komunikasi, Kewangan, Perhubungan Pelabur atau Perundangan yang sesuai supaya dapat diuruskan dengan 
sewajarnya.

Pekerja STERIS mempunyai akses kepada maklumat peribadi, sulit atau proprietari yang dimiliki oleh dan/atau 
tentang Syarikat. Maklumat sulit ialah maklumat yang tidak diketahui umum atau tidak mudah didapati oleh 
orang lain. Maklumat ini termasuk pengetahuan dan data teknikal, rahsia perdagangan, rancangan perniagaan, 
program pemasaran dan jualan dan angka jualan serta maklumat yang berkaitan dengan penggabungan dan 
pemerolehan, pecahan saham, penyahlaburan, aktiviti pelesenan dan perubahan dalam pihak pengurusan kanan. 
Maklumat sulit juga termasuk maklumat peribadi tentang pekerja STERIS, seperti gaji, faedah dan maklumat yang 
terkandung dalam fail kakitangan. Maklumat sulit sedemikian tidak harus didedahkan kepada pihak ketiga tanpa 
kelulusan sewajarnya.

Dengan bertambahnya media sosial dan alat komunikasi, cara pekerja STERIS boleh berkomunikasi secara dalaman 
dan luaran semakin berkembang. Alat-alat media yang muncul termasuk: video, blog, wiki, fail media digital, dunia 
maya dan rangkaian sosial. Pekerja mesti memahami bahawa dasar dan keperluan yang sama tentang penyampaian 
maklumat STERIS secara ‘luar talian’, juga dikenakan terhadap dunia ‘dalam talian’, terutamanya berkenaan dengan 
pendedahan maklumat proprietari, penggunaan harta intelektual STERIS dan profesionalisme.

Kegiatan Politik / Berurusan dengan Kerajaan

Kebanyakan sumbangan politik kepada calon oleh perbadanan dihadkan atau dilarang di United Kingdom, 
Amerika Syarikat dan banyak negara lain. Para pekerja boleh membuat sumbangan politik secara peribadi atau 
individu di tempat mereka dibenarkan untuk berbuat demikian di bawah undang-undang berkenaan dan pekerja 
A.S. juga boleh menyertai STERIS Corporation PAC (A.S.) secara sukarela. Walau bagaimanapun, pekerja tidak 
boleh menggunakan sumber Syarikat untuk kempen politik tanpa kelulusan daripada Ketua Pegawai Eksekutif 
(CEO) dan Jabatan Perundangan STERIS.

Pelanggan STERIS termasuk entiti kerajaan. Undang-undang dan peraturan yang mengawal urus niaga dengan 
entiti kerajaan mengenakan peraturan dan keperluan khas yang biasanya tidak ditemui dalam urus niaga dengan 
pihak swasta. Rujuk kepada Jabatan Perundangan STERIS berkaitan urus niaga komersial yang berpotensi 
dijalankan dengan entiti kerajaan.

Pengambilan dan penggajian bekas pekerja kerajaan atau pekerja kerajaan semasa adalah tertakluk kepada 
peraturan khas dan sekatan yang berkemungkinan. Peraturan ini juga boleh dikenakan terhadap ahli keluarga 
pekerja kerajaan tersebut. Hubungi Jabatan Perundangan STERIS berkaitan dengan potensi mengupah pekerja 
kerajaan.

Undang-undang Persaingan dan Amalan Perdagangan 

Pekerja STERIS mesti melibatkan diri HANYA dalam amalan persaingan beretika dan sah di sisi undang-undang. 
Undang-undang yang mengawal amalan persaingan komersial sangat rumit. Secara umumnya, pesaing tidak 
boleh bersetuju atau membuat perkiraan:

•  Tentang harga yang mereka kenakan atau terma-terma jualan, untuk barangan atau perkhidmatan lain, tanpa 
mengira kesan ekonomi;

• Tentang jumlah pengeluaran;

• Untuk mengelakkan persaingan dalam bida atau projek; 

• Enggan berurusan atau berurus niaga dengan Pelanggan atau pembekal tertentu; atau 

• Untuk membahagikan atau menguntukkan Pelanggan, wilayah atau pasaran.

Hubungi Jabatan Perundangan STERIS jika menghadapi isu-isu ini atau bila-bila sahaja sebarang perkiraan 
dengan pesaing dipertimbangkan.

United Kingdom, Amerika Syarikat dan negara lain mengawal selia perdagangan antarabangsa bagi sesetengah 
komoditi, teknologi dan perkhidmatan melalui sekatan import dan eksport, embargo perdagangan dan sekatan 
ekonomi. Import atau eksport boleh tertakluk kepada undang-undang dan peraturan yang menghendaki keperluan 
pelaporan, pelesenan atau kelulusan terlebih dahulu. Jika berasa ragu-ragu tentang undang-undang ini, hubungi 
Jabatan Perundangan STERIS.

Pekerja STERIS dan gabungannya (walaupun mereka yang tinggal di luar United Kingdom) mesti mematuhi 
Akta Rasuah U.K. 2010 dan Akta Amalan Rasuah Asing A.S. 1987, tanpa mengira sama ada statut ini berkaitan 
dengan mereka atau tidak dan mereka juga mesti mematuhi semua undang-undang berkenaan yang lain bagi 
pencegahan rasuah dan sogokan. Secara umumnya, pemberian rasuah atau penawaran rasuah kepada mana-
mana individu berhubung dengan sebarang persetujuan komersial, termasuk pegawai kerajaan dan juga pihak 
swasta merupakan kesalahan di bawah undang-undang ini. Mana-mana pekerja STERIS yang menerima atau 
meminta rasuah berhubung dengan sebarang urus niaga komersial juga menyalahi undang-undang ini.

Sekatan yang sama dikenakan terhadap semua pengedar dan ejen yang bekerja dengan STERIS. Bayaran yang 
dikatakan bayaran pemudahan adalah dilarang dengan tegas. 

Semua pekerja mesti mengetahui dan mematuhi obligasi mereka seperti yang diterangkan di atas dan terutamanya 
dasar dan prosedur antirasuah dan antisogokan STERIS yang berkaitan dengan mereka. Hubungi Jabatan 
Perundangan STERIS jika anda mempunyai pertanyaan berkaitan dengan penggunaan undang-undang ini dan/
atau pematuhan anda kepada dasar dan prosedur STERIS.
 
Maklumat dan Rekod

Ketepatan dan kebolehpercayaan dalam penyediaan semua dokumen kewangan, pemfailan kerajaan dan rekod 
perniagaan lain dikehendaki oleh undang-undang dan Dasar Syarikat STERIS. Semua rekod perakaunan Syarikat 
dan juga laporan yang dihasilkan daripada rekod ini mestilah disimpan dan dikemukakan menurut undang-undang 
setiap bidang kuasa berkaitan dan mesti menggambarkan aset, liabiliti, hasil dan perbelanjaan Syarikat dengan 
tepat dan wajar. Semua urus niaga hendaklah disokong dengan dokumentasi yang tepat dan agak terperinci dan 
dicatat dalam akaun yang sewajarnya serta dalam tempoh perakaunan yang sewajarnya. Pematuhan kepada 
Prinsip-prinsip Perakaunan Yang Diterima Umum dan sistem kawalan perakaunan dalaman Syarikat dikehendaki 
sepanjang masa.

Maklumat kewangan dan maklumat lain yang dianggap peribadi oleh Syarikat atau proprietari mestilah disimpan 
sebagai sulit. Maklumat sedemikian mungkin berkaitan dengan rancangan, produk atau proses baharu; 
penggabungan, pemerolehan atau penyahlaburan perniagaan; jualan; keberuntungan; perundingan berkaitan 
dengan kontrak penting; litigasi penting; atau maklumat penting lain. Oleh sebab maklumat ini merupakan aset 
Syarikat yang berharga, ia tidak boleh:

• Didedahkan kepada pihak ketiga tanpa kebenaran yang sewajarnya, 

• Digunakan untuk keuntungan peribadi, atau 

• Digunakan apabila melanggar Dasar Perdagangan Orang Dalam STERIS.

 
Sumber STERIS

STERIS mengamanahkan pekerjanya untuk mengendalikan pelbagai aset Syarikat, termasuk maklumat yang 
berada dalam sistem dan rangkaian komputer Syarikat. Setiap pekerja bertanggungjawab untuk memperoleh 
dan menggunakan aset Syarikat dan pelanggan dengan sewajarnya dan menurut Dasar Syarikat. Pekerja 
bertanggungjawab untuk menggunakan e-mel, akses Internet, atur cara komputer dan lesen hak cipta yang 
berkaitan serta aset-aset lain Syarikat, termasuk produk dan perkhidmatan berlesen Syarikat dengan cara yang 
betul apabila melaksanakan kerja mereka.

Pekerja STERIS mengakui bahawa sumber STERIS (contohnya, e-mel, mel suara, komputer dan dokumen) 
merupakan harta Syarikat dan boleh dipantau pada bila-bila masa demi mematuhi undang-undang berkenaan. 
Walaupun Syarikat akan mengambil langkah-langkah seperti yang dikehendaki oleh undang-undang untuk 
menghormati privasi komunikasi peribadi yang disimpan dalam sumber STERIS, privasi komunikasi ini tidak boleh 
dijamin. Pekerja tidak harus menggunakan sumber STERIS untuk sebarang komunikasi peribadi yang mereka 
tidak ingin STERIS semak. 

Sumber STERIS dipantau oleh STERIS untuk tujuan keselamatan sistem, undang-undang, pematuhan dan etika, 
termasuk melaksanakan siasatan dalaman dan pendedahan maklumat akibat tindakan undang-undang yang 
melibatkan STERIS. Dengan menggunakan sumber STERIS, anda mengizinkan pemantauan ini dan pemprosesan 
serta pendedahan semua bahan yang mengandungi maklumat yang mengenal pasti anda yang disimpan dalam 
sumber STERIS. Walaupun STERIS akan mengambil langkah berjaga-jaga yang munasabah untuk mengelakkan 
penyemakan dan pendedahan apa-apa bahan peribadi yang anda mungkin telah cipta menggunakan sumber 
STERIS, bahan sedemikian berkemungkinan akan disemak dan didedahkan berhubung dengan siasatan korporat 
dan tindakan undang-undang yang melibatkan STERIS. Ini  merupakan satu lagi sebab pekerja tidak harus 
menggunakan sumber STERIS untuk sebarang komunikasi peribadi yang mereka tidak ingin STERIS semak.

Jika anda bekerja dengan STERIS di Kesatuan Eropah, sila ambil perhatian bahawa untuk tujuan di atas, data 
peribadi anda mungkin dipindahkan oleh STERIS dari dalam Kesatuan Eropah ke bidang kuasa di luar Kawasan 
Ekonomi Eropah. Dalam keadaan sedemikian, STERIS akan mengambil semua langkah wajib dari segi undang-
undang untuk menyediakan perlindungan yang memadai kepada data peribadi yang dipindahkan.

 
Pelanggaran Tata Kelakuan dan Dasar
 
Kegagalan oleh mana-mana pekerja untuk mematuhi undang-undang atau peraturan yang mengawal perniagaan 
Syarikat, Tata Kelakuan ini atau sebarang Dasar Syarikat atau keperluan lain boleh mengakibatkan tindakan 
disiplin, pemecatan dan jika patut, tindakan undang-undang. Tiada apa-apa dalam Tata Kelakuan ini atau Dasar 
Syarikat lain membentuk kontrak pekerjaan dengan mana-mana individu atau jaminan tempoh pekerjaan.

Pertanyaan tentang Pelanggaran Pematuhan dan Pelaporan

Jika anda mempunyai sebarang pertanyaan atau kebimbangan tentang pematuhan dalam hal yang diterangkan 
dalam Tata Kelakuan ini atau tidak pasti tentang “perkara yang betul” yang patut dilakukan, berbincang dengan: 

• Penyelia anda,

• Jabatan Sumber Manusia di lokasi anda atau Jabatan Sumber Manusia Korporat,

• Jabatan Audit Dalaman,

• Jabatan Perundangan STERIS (terutamanya apabila melibatkan sebarang undang-undang atau peraturan),

• Talian Bantuan Integriti STERIS, atau

• Talian Web Integriti STERIS. 

Talian Bantuan dan Talian Web Integriti STERIS tidak menggantikan saluran komunikasi tradisional yang sudah 
ada. Walau bagaimanapun, jika anda mempunyai isu tentang hal berkaitan etika atau pematuhan atau anda 
telah melihat sesuatu yang mungkin merupakan pelanggaran Dasar Syarikat dan anda rasa anda tidak boleh 
berkomunikasi dengan berkesan menggunakan saluran dalaman sedia ada Syarikat, hubungi Talian Bantuan 
Integriti STERIS atau laporkan secara dalam talian melalui Talian Web Integriti STERIS. Laporan yang dibuat 
secara jujur melalui Talian Bantuan dan Talian Web Integriti STERIS tidak akan dikenakan tindak balas. Untuk 
menyiasat sepenuhnya hal yang dilaporkan dengan tepat dan segera, anda digalakkan supaya memberikan 
butiran anda agar mereka yang menyiasat laporan anda dapat memperoleh maklumat selanjutnya daripada anda. 
Walau bagaimanapun, anda juga boleh membuat laporan secara tanpa nama.

Kesimpulan

Tata Kelakuan ini hanya merupakan ringkasan jangkaan Syarikat terhadap perlakuan perniagaan yang beretika dan 
wajar. Syarikat mempunyai dasar terperinci yang menyokong ringkasan ini. Sekiranya ada sebarang pertanyaan, 
kebimbangan atau keperluan untuk mendapatkan penjelasan tentang tingkah laku pekerja yang sesuai, pihak 
pengurusan STERIS sanggup dan boleh memberikan bimbingan dan nasihat.

Pelaporan Talian Bantuan Integriti 

Untuk melaporkan isu-isu tidak beretika atau berkaitan pematuhan melalui telefon, sila gunakan Talian Bantuan 
Integriti STERIS dengan mendail nombor telefon untuk negara lokasi anda. 

Pelaporan Talian Web Integriti 

Untuk melaporkan isu-isu tidak beretika atau berkaitan pematuhan secara dalam talian, sila gunakan Talian Web 
Integriti STERIS di:
Di Amerika Syarikat: www.reportlineweb.com/Steris
Antarabangsa: https://iwf.tnwgrc.com/steris

Pelaporan Talian Bantuan Integriti

Untuk melaporkan isu-isu tidak beretika atau berkaitan pematuhan melalui telefon, sila gunakan Talian 
Bantuan Integriti STERIS dengan mendail nombor telefon berikut dan kod akses untuk negara lokasi 
anda:

NOTA(*) – Jika pemanggil menggunakan penyedia perkhidmatan Ktno, Dolphin, Movistar, atau Proximus 
di Belgium, pemanggil perlu mendail dengan akses antarabangsa dibolehkan atau perlu membuat 
laporan melalui talian web STERIS. 

Arahan Pendailan Antarabangsa

NAVEX Global, pentadbir pihak ketiga kami bagi Talian Bantuan Integriti STERIS, menggunakan 
Perkhidmatan Bebas Tol Antarabangsa bagi panggilan kami. Terdapat dua pengecualian: Costa Rica 
dan India, di mana AT&T Direct System digunakan dan pendailan merupakan proses dua langkah 
menggunakan kod akses. Kedua-dua kaedah diterangkan di bawah:

Perkhidmatan Bebas Tol Antarabangsa:

1. Dail nombor telefon yang khusus untuk negara/pembawa anda. Ini adalah panggilan percuma. 

2. Anda akan diberikan pilihan untuk membuat laporan anda dalam Bahasa Inggeris atau bahasa anda 
sendiri. Anda akan mendengar mesej rakaman dalam bahasa anda sendiri menjelaskan proses 
panggilan. 

3. Orang pertama yang bercakap dengan anda adalah seorang penemuduga yang bertutur dalam 
Bahasa Inggeris. Beliau akan mengundang seorang penterjemah yang bertutur dalam bahasa anda 
ke panggilan persidangan bagi membantu anda melaporkan kekhuatiran anda.

AT&T Direct Service (Costa Rica dan India):

1. Dail kod akses yang khusus bagi negara anda untuk mencapai AT&T. 

2. Apabila diminta, masukkan nombor telefon 855-607-8702 untuk disambungkan kepada NAVEX 
Global. 

3. Anda akan diberikan pilihan untuk membuat laporan anda dalam Bahasa Inggeris atau bahasa anda 
sendiri. Anda akan mendengar mesej rakaman dalam bahasa anda sendiri menjelaskan proses 
panggilan. 

4. Orang pertama yang bercakap dengan anda adalah seorang penemuduga yang bertutur dalam 
Bahasa Inggeris. Beliau akan mengundang seorang penterjemah yang bertutur dalam bahasa anda 
ke panggilan persidangan bagi membantu anda melaporkan kekhuatiran anda.

Afrika Selatan 
0-800-16-7452

Amerika Syarikat 
855-326-9721

Belanda  
800-020-0849

Belgium  
08-008-1992(*)

Brazil  
800-047-4167

Costa Rica  
855-607-8702  
Kod Akses:  
0-800-011-4114

China  
400-990-6644

Czech Republic 
080-005-0195

Finland  
80-077-4282

Hungary 
06-800-21-501

India  
855-607-8702  
Kod Akses:  
000-117

Ireland  
180-080-0725

Itali  
80-090-2931

Jerman  
800-724-3728

Kanada  
855-326-9721

Malaysia  
1-800-885-782

Mexico  
01-800-253-0492

Perancis  
80-554-2477

Republik Slovak 
0-800-141-665

Singapura  
1-800-622-7295

Slovenia 
080828025

Sepanyol  
90-082-2590

Switzerland  
080-000-1311

Thailand  
1-800-01-1569

United Kingdom 
800-028-3391

Nombor Telefon Antarabangsa



# Dokumen M3936MS Rev. F ©2020 STERIS 
Hak cipta terpelihara.

MISI, VISI, DAN NILAI-NILAI STERIS

 MISI:
     
DI STERIS, KAMI MEMBANTU PELANGGAN KAMI MEWUJUDKAN DUNIA YANG LEBIH SIHAT DAN SELAMAT 
dengan menyediakan penyelesaian produk dan perkhidmatan penjagaan kesihatan dan sains hayat yang inovatif 
di seluruh dunia.

 VISI:

Diinspirasikan oleh usaha Pelanggan kami untuk mewujudkan dunia yang lebih sihat dan selamat serta dibimbing 
oleh warisan kepimpinan dan inovasi kami, kami berusaha untuk menjadi sebuah Syarikat Yang Hebat. Bagi STERIS, 
ini bermakna kami akan membuat perbezaan dengan menyediakan penyelesaian produk dan perkhidmatan bertaraf 
dunia kepada Pelanggan kami, menyediakan kerja yang selamat dan mendatangkan kepuasan untuk Pekerja kami 
dan memberikan pulangan yang lebih lumayan kepada Pemegang Saham kami.

 NILAI-NILAI::
 
1. PELANGGAN DIUTAMAKAN – SETIAP MASA. Pelanggan kami merupakan orang yang paling penting dalam 
perniagaan kami dan mesti dilayani dengan penuh hormat. Tiada aktiviti perniagaan, selain keselamatan, yang lebih 
penting daripada mendengar, mempelajari dan memberikan penyelesaian produk dan  perkhidmatan yang unggul 
kepada Pelanggan kami.

2. PEKERJA – asas. Kami komited kepada keselamatan dan kejayaan pekerja kami. Kami menjangka prestasi 
setiap pekerja meningkat secara berterusan dengan inisiatif peribadi dan sokongan yang sewajarnya. Kami melayan 
satu sama lain dengan rasa hormat dan berseronok dalam melaksanakan kerja kami.

3. INOVASI – terbaik. Kami merupakan pemimpin, bukan pengikut. Syarikat kami diasaskan oleh koleksi idea yang 
inovatif dan keghairahan untuk terus maju. Kami mencabar status quo dan mengambil risiko dengan berhati-hati, 
meneroka idea-idea besar dan kecil yang meningkatkan prestasi kami setiap hari. Kami menyediakan penyelesaian 
produk dan perkhidmatan yang inovatif kepada Pelanggan kami.

4. KERJA BERPASUKAN – menang bersama-sama. Kami percaya bahawa kesepakatan tujuan dan kerja 
berpasukan membolehkan kami melakukan jauh lebih banyak daripada yang boleh kami lakukan secara individu. 
Kami mendapat kekuatan daripada satu sama lain dan berkomunikasi dengan adil, terus terang, hormat dan berani 
– menyatakan pendapat kami dengan penuh hormat walaupun ia tidak popular. Kerjasama kami mengubah idea-
idea yang menarik menjadi penyelesaian produk dan perkhidmatan yang hebat.

5. KEBERTANGGUNGJAWAPAN – sekarang juga. Kami menyatakan pendapat kami dan kami menunaikan 
komitmen kami. Kami menganggap diri kami dan satu sama lain bertanggungjawab terhadap hasil kami. Kami lebih 
suka tindakan hari ini berbanding esok. Kami memahami bahawa nilai dihasilkan di pusat pembangunan produk 
kami, kilang kami dan di tapak Pelanggan kami.

6. INTEGRITI – komitmen pengawasan. Kami merupakan pengawas kejayaan jangka panjang perniagaan dan 
pekerja kami. Kami boleh dipercayai dan jujur serta menjalankan kerja kami secara profesional, beretika dan 
mematuhi undang-undang. Kami mencabar tindakan yang bercanggah dengan nilai-nilai kami.

Tata Kelakuan Perniagaan ini bukan suatu kontrak dan boleh  berubah dari semasa ke semasa. Sila semak 
selalu tapak ini untuk maklumat terkini.

